ЗАБЕЛЕШКИ НА ПРЕДЛОГ „ЗАС“ ОД 27.12.2024 
1. Во членовите 21, 22 и 23, во посебните работни компетенции ДА СЕ БРИШЕ: „активно познавање на еден од трите најчесто користени јазици на Европската унија (англиски, француски или германски) ЗА СИТЕ КАТЕГОРИИ И НИВОА, ОСВЕН ЗА КАТЕГОРИЈА А;“. На останатите категории и нивоа, административни службеници никогаш немаат потреба да комуницираат на друг јазик освен на службените на државата и затоа е нејасно која е причината за воведување такви посебни работни компетенции. Со ова ќе отпадне и потребата да се врши тестирање како втор дел од Електронскиот тест за кандидати за административни службеници наведен во член 28 став (6) алинеја 2 од Законот. 
2. Во член 44 став (1) алинеја 3...кој: „поминал најмалку две години на истото ниво  од кои најмалку една година во институцијата во која е вработен и во која е објавен интерниот оглас“, делот „од кои најмалку една година во институцијата во која е вработен и во која е објавен интерниот оглас“, ДА СЕ БРИШЕ! Ова од причини што во услови кога се најавуваат реформи во јавната администрација преку спојување и/или укинување на повеќе институции, вработените во таквите институции кои ќе прејдат на работа во министерствата или органите во состав на министарствата ќе бидат ставени во понеповолна положба во однос на постојните вработени, не по своја вина и не ќе можат да рамноправно да учествуваат во постапките за унапредување најмалку една година, иако во администрацијата непрекинато работеле со години или децении.
3. Во член 77 став (2) алинеја 2 ДА СЕ БРИШЕ: „распоредување на работно место во од пониско ниво, најмногу до две нивоа пониско од работното место на кое е вработен државниот службеник“. Ваква санкција е несоодветна и најчесто не може да се изврши, поради недостаток на такви пониски нивоа во систематизациите на работни места во институциите. Предвидените причнни казни за дисциплински престапи се сосема доволни како санкции кои можат да се изречат и практично да се применат.
4. Во член 88 од Законот, во Ниво „Б“ да се наведе ЗГОЛЕМЕН КОЕФИЦИЕНТ ЗА ОНИЕ КОИ ИМААТ ПОВИСОК СТЕПЕН НА ОБРАЗОВАНИЕ, ОСНОСНО 300 ЕКТС (ИЛИ VII2 СТЕПЕН)-МАГИСТЕРСКИ СТУДИИ. Тоа е овозможено за вработените административни службеници за ниво „В“ и нејасно е зошто истото не е направено и за  Нивото „Б“, за оние административни службеници кои имаат повисоко ниво на образование да можат и тие да добијат некаква минимална финансиска сатисфакција за вложеното време и труд за да се стекнат со повисок вид на образование. 
5. Роковите за застарувањето согласно член 80 ДА СЕ НАМАЛАТ И ТОА: 
„(1) Дисциплинската постапка не може да се поведе ако поминал 1 месец од денот кога непосредно претпоставениот дознал за повредата на службената должност.
(2) Дисциплинската постапка не може да се поведе ако поминале 2 месеци од денот кога е сторена повредата на службената должност“. Ова од причини што работниот процес е така организиран во јавната администрација што е незамисливо некој административен службеник да стори дисциплинска повреда, а за тоа да не знае непосредно претпоставениот службеник, и затоа рокот за поведувањето на дисциплниска постапка мора да биде многу краток.
6. Членовите 104, 105 и 106 ДА СЕ БРИШАТ: Сите прекршоци треба да бидат наведени во еден пропис, за да можат граѓаните да бидат запознаени со лесен и брз увид во еден пропис, а не разместени во различни закони.

